
2019 թվականի նոյեմբերի 29-ի նիստի 
օրակարգի 14-րդ հարց
(հարցը զեկուցվող է)


ՏԵՂԵԿԱՆՔ

«Հասարակական կազմակերպությունների մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի վերաբերյալ

Մշտապես գործող ֆինանսատնտեսական նախարարական կոմիտեի 2019 թվականի նոյեմբերի 29-ին կայանալիք նիստի օրակարգի 14-րդ հարցի շրջանակներում ներկայացված՝ «Հասարակական կազմակերպությունների մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի (այսուհետ` Նախագիծ)  վերաբերյալ հայտնում ենք հետևյալը:
Հաշվի առնելով այն, որ ՀՀ Ազգային Ժողովի քննարկմանը ներկայացված և ս.թ. հոկտեմբերի 3-ին առաջին ընթերցմամբ ընդունված՝ հաշվապահական հաշվառման ու աուդիտի կարգավորմանն առնչվող նոր օրենքների նախագծերի փաթեթում ներառված է նաև Հասարակական կազմակերպությունների մասին ՀՀ օրենքում փոփոխություն կատարելու մասին ՀՀ օրենքի նախագիծ, որի համաձայն՝ վերը նշված Օրենքի 26-րդ հոդվածում «հանրային միջոցներ» եզրույթը փոխարինվել է «պետական կամ համայնքային միջոցներ» եզրույթով՝ հնարավոր հակասական կարգավորումներից խուսափելու նկատառումներով առաջարկում ենք վերը նշված փոփոխությունը կատարել նաև սույն նախագծում: 
Հայտնում ենք նաև, որ վերը նշված օրենքների նախագծերի փաթեթը ս.թ. նոյեմբերի 26-ին ստացել է ՀՀ Ազգային Ժողովի ֆինանսավարկային և բյուջետային հարցերի մշտական հանձնաժողովի դրական եզրակացությունը` ս.թ. դեկտեմբերի 3-ին նախատեսվող՝ ՀՀ ԱԺ հերթական նիստերի օրակարգ ներառելու և երկրորդ ընթերցմամբ ու ամբողջությամբ ընդունելու համար:
image1.wmf

